   
   
ԱՄՓՈՓԱԹԵՐԹ

«Ռեկուլտիվացիոն աշխատանքների նախահաշվային արժեքների հաշվարկման և վերահաշվարկման կարգը սահմանելու մասին» Կառավարության որոշման
ՆԱԽԱԳԾԻ
       
	1. Ֆինանսների նախարարություն
	30.03.2021թ.

	
	N01/8-1/4644

	 Քննության առնելով Ձեր 22.03.2021թ. N 1/02.5/3677-2021 գրությամբ ներկայացված «Ռեկուլտիվացիոն աշխատանքների նախահաշվային արժեքների հաշվարկման և վերահաշվարկման կարգը սահմանելու մասին» ՀՀ կառավարության որոշման նախագիծը, հայտնում ենք, որ վերջինիս վերաբերյալ առաջարկություններ չունենք:
	-

	2.Էկոնոմիկայի նախարարություն
	07.10.2020թ.

	
	N01/13752

	 Ի պատասխան Ձեր 23.03.2021թ. N 1/02.5/3677-2021 գրության՝ հայտնում ենք, որ «Ռեկուլտիվացիոն աշխատանքների նախահաշվային արժեքների հաշվարկման և վերահաշվարկման կարգը սահմանելու մասին» ՀՀ կառավարության որոշման նախագծի վերաբերյալ ՀՀ էկոնոմիկայի նախարարությունը դիտողություններ և առաջարկություններ չունի։
	 -

	3. Տարածքային կառավարման և ենթակառուցվածքների նախարարություն
	05.04.2021թ.

	
	NՍՊ/26.2/8221

	«Ռեկուլտիվացիոն աշխատանքների նախահաշվային արժեքների հաշվարկման և վերահաշվարկման կարգը սահմանելու մասին» Կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի:
	

	Բնապահպանության և ընդերքի տեսչական մարմին
	09.03.2021թ.

	
	N02/12.4/507

	Ի պատասխան Ձեր 2021 թվականի թիվ 1/02.5/3677-2021 գրության, կապված Վարչապետի 2020 թվականի նոյեմբերի 25-ի թիվ 1283 որոշման մեջ փոփոխություն կատարելու նախագծի (այսուհետ՝ Նախագիծ) վերաբերյալ կարծիքի տրամադրման հետ, հայտնում եմ, որ ստուգումներով ծանրաբեռնված լինելու և համապատասխան մասնագետների՝ դաշտում գտնվելու հանգամանքով, Նախագծի վերաբերյալ դիրքորոշման ներկայացումն իրականացվում է մի փոքր  ուշացումով:
	Նախագծի վերաբերյալ էական դիտողություններ չունենք, սակայն, առաջարկում եմ Վարչապետի թիվ 1283-Ա որոշման մեջ փոփոխությունը կատարել Ընդերքի մասին ՀՀ օրենսգրքի 15-րդ հոդվածի 2-րդ մասի 27-րդ կետի պահանջները կատարելուց հետո: 

	Չի ընդունվել:
[bookmark: _GoBack] Կարծիքը չի վերաբերում սույն նախագծին։ 



	«Լեռնամետալուրգիայի ինստիտուտ» ՓԲ ընկերության «Ինստիտուտ»
 ստորաբաժանում
	

	
	

	Սահմանված ժամկետում առաջարկություններ և առարկություններ չեն ներկայացվել։ 
	

	Արդարադատության նախարարություն
	10.06.2021թ.

	
	   /27.3/16353

	1.	«Ռեկուլտիվացիոն աշխատանքների նախահաշվային արժեքների հաշվարկման և վերահաշվարկման կարգը սահմանելու մասին» Հայաստանի Հանրապետության կառավարության որոշման նախագծի 1-ին կետով հաստատված կարգի (այսուհետ՝ Կարգ) 1-ին կետն անհրաժեշտ է վերանայել, քանի որ դրա բովանդակությունը պարզ չէ, մասնավորապես՝ «ընդերքօգտագործողների կողմից կատարվող հատկացումների՝ նախատեսված ռեկուլտիվացիոն աշխատանքների նախահաշվային արժեքների հաշվարկման և վերահաշվարկման» ձևակերպումը:
	Ընդունվել է:



	2.	Կարգի 5-րդ կետով ներկայացված բանաձևի տարրերի վերաբերյալ նախատեսված են բացատրություններ, բացառությամբ  «Ա» հապավման, ուստի առաջարկում ենք «որտեղ՝» բառից հետո լրացնել դրա վերաբերյալ բացատրություն:
	Ընդունվել է:


	3.	Կարգի 7-րդ կետում ՈւԾ-ի համար ներկայացվել է երկու բանաձև, որոնցից մեկն ավելի մանրամասն: Գտնում ենք՝ պարզաբանման կարիք ունի երկու բանաձևերի միաժամանակյա նախատեսման անհրաժեշտությունը: 
Բացի այդ, նույն կետի «Ուղղակի ծախսերին է վերաբերվում» բառերն առաջարկում ենք փոխարինել «Ուղղակի ծախսերն են» բառերով: 
	
Մասամբ է ընդունվել:
Կարգի 7-րդ կետում ներկայացված ուղղակի ծախսերի (ՈւԾ) երկրորդ՝ ՈւԾ = Աշտ +Նտ + Մտ+ Աշկ +Նկ + Մկ  բանաձևը հանդիսանում է առաջին՝ ՈւԾ = ՈւԾտ + ՈւԾկ բանաձևի բացվածքը: 


	4.	Կարգի 8-րդ կետի «Անուղղակի ծախսերին են վերաբերում» բառերն առաջարկում ենք փոխարինել «Անուղղակի ծախսերն են» բառերով: 
	Ընդունվել է:


	5.	Կարգի II և IV բաժնի վերնագրերն անհրաժեշտ է վերանայել՝ նկատի ունենալով, որ դրանք ըստ էության նույնաբովանդակ են: Միաժամանակ, Կարգի բաժինների համարակալումն անհրաժեշտ է շտկել:	
	Ընդունվել է:


		6.	Կարգի 11-րդ կետի 1-ին ենթակետում առաջարկում ենք «աշխատավարձը» բառը փոխարինել «հիմնական բանվորների աշխատավարձ» բառերով՝ նկատի ունենալով Կարգի 12-րդ կետը: 
	Ընդունվել է:


	7.	Կարգի 12-րդ կետի «աշխատավարձը» բառից հետո առաջարկում ենք լրացնել «հաշվարկվում է հետևյալ բանաձևով» բառերը: Միաժամանակ, անհրաժեշտ է Կարգի համարակալումը վերանայել՝ նկատի ունենալով, որ 12-րդ կետը կրկնվում է:
	Ընդունվել է:


	8.	Կարգի 13-րդ կետով նախատեսված բանաձևի «Ա1տ.,Ա2տ.,…,Աnտ.» և «Ա1կ.,Ա2կ.,…,Աnկ.» տարրերի վերաբերյալ բացատրությունները տարբերվում են Կարգի 12-րդ կետով նախատեսված նույն տարրերի վերաբերյալ բացատրություններից, ուստի առաջարկում ենք վերանայել:
	Ընդունվել է:


	9.	Կարգի 21-րդ կետն առաջարկում ենք շարադրել հետևյալ խմբագրությամբ. «Ընդերքօգտագործողի (նախագծային ինստիտուտի) կողմից կատարված Աշխատանքների հաշվարկի և ծախսերի ամփոփման հաշվարկի ձևերը ներկայացված են Ձև 1 և Ձև 2-ում»: Նույն դիտողությունը վերաբերում է Կարգի 23-րդ կետին: 
	Մասամբ է ընդունվել:
Կարգի 22 -րդ և 24-րդ կետերում կատարվել են համապատասխան փոփոխություններ: 
Ձև 2-ը չի ենթադրում հաշվարկ. այն ծախսերի ամփոփում է:


	10.	Ձև 1-ի վերնագիրն է՝ ռեկուլտիվացիոն աշխատանքների արժեքի հաշվարկ, մինչդեռ Կարգի 21-րդ կետը վերաբերում է աշխատանքների հաշվարկին: Ձև 2-ի վերնագիրն է՝ ծախսատեսակների ամփոփում, մինչդեռ Կարգի 21-րդ կետը վերաբերում է ծախսերի ամփոփմանը: Նշվածը հաշվի առնելով՝ անհրաժեշտ է Ձև 1-ի և Ձև 2-ի վերնագրերը համապատասխանեցնել Կարգի 21-րդ կետին: 
	Ընդունվել է:


	11.	Ձև 3-ի և Ձև 4-ի վերնագրերն անհրաժեշտ է վերանայել՝ նկատի ունենալով, որ դրանք նույնաբովանդակ են: Բացի այդ, նշված ձևերի վերնագիրն է՝ կատարված ռեկուլտիվացիոն աշխատանքների հաշվարկ, մինչդեռ Կարգի 23-րդ կետը վերաբերում է կատարված Աշխատանքների արժեքների հաշվարկին: 
	Ընդունվել է:


	12.	Ձև 3-ի բովանդակությունն անհրաժեշտ է համապատասխանեցնել վերնագրին, մասնավորապես՝ վերնագիրն է՝ կատարված ռեկուլտիվացիոն աշխատանքների հաշվարկ, մինչդեռ բովանդակությունը վերաբերում է նաև ծախսերին:
		Ընդունվել է:


	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	21.07.2021թ.

	
	N02/12.23/24158

	1.  Լրացուցիչ հիմնավորման կարիք ունի նախագծի 1-ին և 3-րդ կետերում տեղ գտած և «ռեկուլտիվացիոն աշխատանքներ» հասկացությանը վերաբերելի հղումը (Հայաստանի Հանրապետության կառավարության 2012 թվականի օգոստոսի 23-ի N1079-Ն որոշմանը), հաշվի առնելով՝ վերոնշյալ հասկացության առավել հանգամանալից ձևակերպումը ՀՀ ընդերքի մասին օրենսգրքում:
	 Ընդունվել է:






	2. Հաշվի առնելով նախագծի 4-րդ կետով (մասնավորապես` ընդերքօգտագործման թափոնների կառավարման պլանով նախատեսված միջոցառումներում ռեկուլտիվացիոն աշխատանքների ներառման հանգամանքը) սահմանվող կարգավորումը՝ առաջարկում ենք կատարել համապատասխան փոփոխություն(ներ) և/կամ լրացում(ներ) Հայաստանի Հանրապետության կառավարության 2017 թվականի հունիսի 15-ի N 676-Ն որոշման N 1 հավելվածում: 

	Չի ընդունվել
Նախագծի 2-րդ կետը սահմանում է, որ կարգը չի տարածվում ընդերքօգտագործման թափոնների փակված օբյեկտների ռեկուլտիվացիոն աշխատանքների հաշվարկման և վերահաշվարկման վրա: 4-րդ կետով ներկայացվում է, որ այդ աշխատանքները ներառվում են  ընդերքօգտագործման թափոնների կառավարման և վերամշակման պլաններով նախատեսված միջոցառումներում՝ համաձայն ՀՀ ընդերքի մասին օրենսգրքի:

	3. Հիմնավորման կարիք ունի նախագծի հավելվածի 7-րդ կետում ուղղակի ծախսերի հաշվարկի համար ներկայացված բանաձևերի՝ ըստ էության կրկնվելու անհրաժեշտությունը (նույն մեծությունն արտահայտող բանաձևը մի դեպքում ներկայացված է ընդհանուր ձևաչափով, իսկ մյուս դեպքում՝ առավել մանրամասն):
	Չի ընդունվել
Կարգի 7-րդ կետում ներկայացված ուղղակի ծախսերի (ՈւԾ) երկրորդ՝ ՈւԾ = Աշտ +Նտ + Մտ+ Աշկ +Նկ + Մկ  բանաձևը հանդիսանում է առաջին՝ ՈւԾ = ՈւԾտ + ՈւԾկ բանաձևի բացվածքը:

	4. Լրացուցիչ խմբագրման կարիք ունեն նախագծի հավելվածի 18-րդ և 19-րդ կետերում տեղ գտած՝ նախագծման աշխատանքների ծախսերը հաշվի առնող գործակիցն ու մեղմացման միջոցառումների ծախսերը հաշվի առնող գործակիցն արտահայտող թվային ձևակերպումները (համապատասխանաբար՝ Գն. = 0,1-0,2 և Գմ = 0,15-0,2), առաջարկում ենք վերոնշյալ միջակայքերի արտահայտման համար գտնել առավել համապատասխան ձևակերպումներ (օրինակ՝ «տատանվում է» և այլն)՝ հետագա տարընթերցումներից խուսափելու համար: Բացի այդ, անհրաժեշտ է առավել հստակ և մանրամասն սահմանել վերոնշյալ գործակիցների թվային արտահայտությունը պայմանավորող գործոնների և/կամ պայմանների կապերը (ինչի արդյունքում առավել հասկանալի կլինի, թե օրինակ՝ միջազգային փորձը, աշխատանքի վայրը, ծավալն ինչպե՞ս և ի՞նչ չափորաշիչներից ելնելով կարող են ձեռք բերել այս կամ այն թվային արտահայտությունը), ինչպես նաև, թե ո՞վ է որոշելու գործակցի վերջնական մեծությունը:  
	Մասամբ է ընդունվել:
Կատարվել են համապատասխան փոփոխություններ: 
Գործակիցների թվային արտահայտությունները որոշվում են նախագծողի կողմից՝ կախված նշված գործոններից: 


	5. Պարզաբանման կարիք ունի նախագծի հավելվածով առաջարկվող և «նախագծային ինստիտուտներին» վերաբերվող կարագավորումը, քանի որ հասկանալի չէ, թե ի՞նչ ինստիտուտների մասին է խոսքը և ինչո՞վ է պայմանավորված նման սահմանափակման անհրաժեշտությունը:
	Ընդունվել է


	6. Լրացուցիչ հստակեցման կարիք ունի նախագծի հավելվածի 23-րդ կետով ներկայացված ձևակերպումը, քանի որ վերջինիս բովանդակությունից հասկանալի չէ, թե խոսքն ի՞նչ քննարկումների մասին է (ո՞ւմ կողմից է կազմակերպվում և անցկացվում), ինչպես նաև հասկանալի չէ, թե ինչո՞ւ է այն փորձաքննություն անցնում, որպես շրջակա միջավայրի վրա ազդեցության գնահատման և փորձաքննության անքակտելի մաս՝ հաշվի առնելով ՇՄԱԳ գործընթացի նպատակը, տրամաբանությունը և առանձնահատկությունները: Բացի այդ, կարծում ենք, որ վերոնշյալ կետով ներկայացված կարգավորումը տվյալ նախագծի շրջանակում՝ տեղին չէ: 

	Մասամբ է ընդունվել:
23-րդ կետից հանվել է քննարկում բառը, հաշվի առնելով, որ փորձաքննության շրջանակներում արդեն իսկ իրականացվում են  քննարկումներ օգտակար հանածոյի արդյունահանման նպատակով երկրաբանական ուսումնասիրության ծրագրի, օգտակար հանածոյի արդյունահանման նախագծի, հանքի փակման ծրագրի, ընդերքօգտագործման թափոնների կառավարման և վերամշակման պլանների փաստաթղթերի փաթեթների վերաբերյալ, ինչի բաղկացուցիչ մաս է հանդիսանում նաև Աշխատանքների արժեքի հաշվարկումը: Կետով նշված կարգավորումը նախատեսված է գործող՝ Հայաստանի Հանրապետության բնապահպանության նախարարի 2012 թվականի դեկտեմբերի 24-ի «Ռեկուլտիվացիոն աշխատանքների նախահաշվային արժեքների հաշվարկման և ինդեքսավորման կարգը հաստատելու մասին» N 365-Ն հրամանով:

	7. Անհրաժեշտ է պարզաբանել նախագծի հավելվածի 25-րդ կետում տեղ գտած կարգավորումը, քանի որ հասկանալի չէ, թե ո՞ւմ կողմից և ի՞նչ ընթացակարգով է փաստվում գների փոփոխության հանգամանքը, ի՞նչ չափով և/կամ հարաբերակցությամբ փոփոխության մասին է խոսքը, ո՞ւմ կողմից պետք է ներկայացվի տվյալ նախաձեռնությունը և/կամ պահանջը:
	Ընդունվել է




